
TRANSPORT 
INFRATUZILMASINING 
XUSUSIYATLARI

        
Shodmonbekova Nodira Kamoljon qizi
O‘zMU Iqtisodiyot fakulteti tayanch doktoranti

Annotatsiya: Maqolada transport infratuzilmasining milliy iqtisodiyotdagi ahamiyati, o‘rni, dolzarbliligi tadqiq etilgan. 
Qolaversa, transport sanoatining xususiyatlari va funksiyalari batafsil yoritilgan. 

Kalit soʻzlar: transport, transport to‘ri, transport oqimi, rekreatsiya, milliy iqtisodiyot, transport tuguni.
Abstract: The article examines the importance, role and profitability of the transport infrastructure in the national economy. 
In addition, the characteristics and functions of the transport industry are covered in detail.

Key words: transport, transport network, transport flow, recreation, national economy, transport node.
Аннотация: В статье рассматривается значение, роль и рентабельность транспортной инфраструктуры в нацио-
нальной экономике. Кроме того, подробно раскрыты особенности и функции транспортной отрасли.

Ключевые слова: транспорт, транспортная сеть, транспортный поток, рекреация, народное хозяйство, транс-
портный узел.

K I R I S H 
Transport infratuzilmasi mintaqaning umumiy infratuzilmasining tarkibiy qismi sifatida (energetik, ijtimoiy, 

kommunal va boshqa umumiy infartuzilmani tashkil qiluvchilar singari) yo‘lovchi va yuklarni tashish xizmatlarini 
ko‘rsatuvchi transport tarmoq va korxonalarini, murakkab konfiguratsiyaga ega jami makon tarmog‘i ko‘ri nishida 
shakllanadigan yo‘l trassalarini, transport tarmog‘i obyektlarining ham xizmat ko‘rsatish, ham boshqaruvchilik 
vazifalari bo‘yicha amal qilinishini ta’minlab beruvchi korxona va tashkilotlar tizimini birlashtirib turadi.[1] 

Bugungi kunda dunyoda yuz berayotgan globallashuv jarayonlarida transport   infratuzilmasining   ahami-
yati tobora ortib bormoqda. Mazkur jarayonda avtotransport xizmatlari bozori muhim segment sifatida o‘rin 
tutib, “dunyoda yalpi ichki mahsulotdagi uning ulushi 6,8 foizni tashkil etdi”.

Yuksak darajada taraqqiy etgan zamonaviy transport tizimisiz rivojlangan jamiyat negizini yaratib bo‘lmaydi. 
Chunki transport mamlakat ishlab chiqaruvchi kuchlarining muhim tarkibiy qismidir. Mintaqaviy iqtisodiyot 
jihatdan transport, asosan, uch nuqtayi nazardan tadqiq qilinadi. Birinchidan, hududiy majmualarning ajralmas 
tarkibiy qismi, bo‘g‘ini sifatida; ikkinchidan, transport-iqtisodiy infratuzilma, aniqrog‘i ishlab chiqarish kuchlarini 
joylashtirish va rivojlantirishdagi dastlabki shart-sharoiti, omili ko‘rinishida, uchinchidan, milliy iqtisodiyotning 
yirik tarmoqlaridan biri shaklida o‘rganadi. 

Markaziy Osiyo mamlakatlari dengizga chiqa olmasligini hisobga olsak, ishlab chiqarish va savdo salohi-
yatini amalga oshirish uchun quruqlik va havo transporti infratuzilmasini rivojlantirish juda muhimdir va ushbu 
sohaning texnik ta’minotini takomillashtirish ham zarur. Transport sohasini takomillashtirish ishlab chiqarish 
xarajatlari, transport xatarlari bilan bog‘liq xarajatlarni kamaytiradi va mahsulotlarni saqlash xatarlarini qisqar-
tiradi. Bundan tashqari, rivojlangan transport infratuzilmasi turizmni rivojlantirishga yordam beradi, yo‘lovchilar 
va yuklarni xavfsizligini ta’minlaydi hamda tez tashish va shu bilan ijtimoiy rivojlanishni rag‘batlantiradi.  
O‘zbekiston bu borada yuqori iqtisodiy sur’atlarda rivojlanishga intilmoqda. [1]

M A V Z U G A  O I D  A D A B I Y O T L A R  S H A R H I 
Mavzu yuzasidan iqtisodchi olimlardan N.N. Kolosovskiy, O.A. Kibalchich, Neys Xeysem, Gols A.A. (1980) 

transport va aholi joylashuvining o‘zaro aloqadorlikda rivojlanishining nazariy asoslari va matematik modellarini 

ishlab chiqdi. Hozirda Rossiya olimlaridan Shlixter S. B., Sharo‘gin jahon transporti rivojlanish jarayonlari, glo-
balizatsiya va integratsiyada transport omilining roli masalalariga o‘z e’tiborini qaratmoqda. Yuqorida ta’kidlab 
o‘tilganlardan tashqari, transport sanoatining rivojlanishiga xorij olimlaridan Germaniyada G. Sendler, G. Keller, 
K. Klaus, Polshada S. Berezovskiy, I. Zaleskiy, Fransiyada R. Kloze, A. Vigare, AQShda E. Taafe, E. Ulman, 
Buyuk Britaniyada A. O. Dell, K. Sili, Shvetsiyada G. Aleksanderson va boshqalar katta hissa qo‘shganlar. [2]

Respublikamizda transport sohasida, asosan, iqtisodiy nuqtayi nazardan tadqiqotlar olib borilgan. Jum-
ladan, S. M. Xodjayev 1960-yillarda O‘zbekiston transportining shakllanish va rivojlanish masalalarini keng 
miqyosda o‘rgandi. D. I. Mengeldin O‘zbekiston transport to‘rining joylashish va rivojlanish masalalari bilan 
shug‘ullangan. M. N. Adilov transportni komleks jihatdan o‘rgangan bo‘lsa, R. V. Nabiyev va T. K. Kamolov, 
YE.K. Umarovlar Qoraqolpog‘iston Respublikasi transporti rivojlanishi masalalarini, K.O‘. O‘ljaboyev temiryo‘l 
transportida iqtisodiy islohotlarning amalga oshirilishi masalalari bo‘yicha tadqiqotlar olib borgan. Shuningdek, 
transportning tarmoqlari umumiy masalalari ularning mamlakatlar va mintaqalar xo‘jaligida tutgan o‘rni kabi 
muammolarini o‘rganish ham qisman kuchaydi. [3]

T A D Q I Q O T  M E T O D O L O G I YA S I
Mavzu makro darajasida o‘rganilgan bo‘lib, uni tahlil qilishda quyidagi metod va usullardan foydalanilgan. 

Tadqiqotda guruhlashtirish, abstrakt-mantiqiy fikrlash, tizimli yondashuv, istiqbolli prognozlashtirish, qiyosiy 
tahlil, induksiya va deduksiya, statistik va iqtisodiy matematik modellashtirish usullaridan foydalanilgan.

T A H L I L  V A  N A T I J A L A R
Transport sanoati muammolarini ilmiy o‘rganish ishlab chiqarish bilan uzviy aloqador bo‘lib, iqtisodiyotning 

hududiy tarkibini takomillashuviga sabab bo‘ladi va quyidagi savol va topshiriqlarga javob topishga yordam 
beradi: 

- transportning iqtisodiy rayonlashtirishdagi ahamiyati;
- transport to‘ri va transport turlari o‘rtasidagi aloqadorlik;
- yuklar va yo‘lovchilar oqimi geografiyasi qanday kechadi?
- transportning hududiy mehnat taqsimoti va hududiy ishlab chiqarish majmualarining shakllanishidagi 

ahamiyati; 
- transport to‘ri, turi, tizimi, ya’ni uchta “T” o‘rtasidagi o‘xshashlik va farqlarning qandayligi. 
Ayni vaqtda transport infratuzilmasi hududni mustahkamlaydi va uni harakatga keltiradi, ishlab chiqarishni 

joylashtirish va rivojlantirishning samaradorligini belgilab beradi. 
Bugungi kunga kelib iqtisodiy tadqiqotlarda transportning quyidagi jihatlariga urg‘u berish zarur: 
• transport to‘ri va tizimining geografik muhit bilan aloqadorligi; 
• transport turlarining iqtisodiyotning hududiy tarkibi va ixtisoslashuvi, uning “zichligi” bilan bog‘liqligi; 
• hududiy mehnat taqsimotini amalga oshirishda, yangi yerlarni o‘zlashtirishda transport omili; 
• iqtisodiy geografik va geosiyosiy o‘rinning transport nuqtayi nazardan baholanishi; 
• transport va aholi joylashuvi, shaharlar rivojlanishi va aglomeratsiyalar rivojlanishi hamda urbanizatsiya 

jarayonining transport tizimi bilan aloqasi; 
• transport turlarining o‘zaro aloqadorligi, transport tugunlarining hududiy tashkil etilishi va rivojlanishi;
 • rekreatsiya va turizmni rivojlantirishda transportning ahamiyati: servis geografiyasi va transport, trans-

portning geoekologik jihatlari va h.k. 
Yuqoridagi fikrlarga ko‘ra, transport-iqtisodiyotga, asosan, ikki nuqtayi nazardan qaraladi: birinchidan, 

transport ishlab chiqarish kuchlarini joylashtirishga ta’sir etuvchi omil sifatida (aynan shu mazmunda u infratu-
zilma hisoblanadi) va ikkinchidan, transport makroiqtisodiyotning yetakchi tarmoqlaridan biridir. [3]

Respublikamizda transport to‘ri va tizimlari, ularning hududiy xususiyatlariga bag‘ishlangan mukammal, 
alohida tadqiqot darajasida ilmiy ishlar umuman yo‘q. Binobarin, transport tizimini alohida iqtisodiyot tarmog‘i 
va ayni vaqtda ishlab chiqarish kuchlarini hududiy tashkil etishning muhim omili sifatida o‘rganish katta ilmiy va 
amaliy ahamiyatga ega.

Zamonaviy texnik taraqqiyot natijasida transport tizimida quyidagi jarayonlar amalga oshmoqda: 
1) transport to‘rining butun dunyo bo‘ylab ekspansiyasi va eng chekka hududlarni ham qamrab olishi; 
2) yuk va yo‘lovchilar transportirovkasida aloqa tezligi va vaqtning qisqarishi, natijada butunjahon iqtisodiy 

va madaniy makonining zichlashishi; 
3) transport to‘rining texnik taraqqiyotga bog‘liq bo‘lmagan holda juda notekis taqsimlanishi va joylashishi. [5]
Shu bilan bir qatorda, aloqa yo‘llar uzunligini, zichligini belgilash usullari juda murakkab bo‘lib va mehnattalab 

jarayonlardan iborat. Mamlakatimizda bunday tadqiqotlarning deyarli o‘tkazilmaganligi esa qo‘yilgan vazifalarni 
bajarishni murakkablashtiradi. Mavjud infratuzilmaning rivojlanish darajasini iqtisodiy jihatdan baholashda esa 

obyektiv muammolar mavjud bo‘lib, uni baholashda hududlarning transport bilan ta’minlanganligini murakkab 
transport iqtisodiy balanslarini shakllantirish orqali barcha tarmoqlar va hududlar bilan hamohang rivojlanishini 
hisobga olgan holda tuzish zarur. Shuning uchun transport infratuzilmasini o‘rganishda keng qo‘llaniladigan 
yo‘nalishlarni va yondashuvlarni ko‘rib chiqish, ularni mamlakatimiz sharoitiga moslashtirish muhim ahami-
yatga ega. Shu bilan birga, turli olimlar transportning funksional vazifasini turlicha talqin qiladilar. Ular qatoriga  
G.A. Gols tomonidan keltirilgan talqin muhim ahamiyat ega bo‘lib, unga ko‘ra “transportning roli aholi va ishlab 
chiqarishning joylashuvini hududiy jihatdan o‘zgartirish emas, balki ularni hududiy jihatdan birlashtirishdan 
iborat” . Shuni alohida qayd etish kerakki, boshqa tarmoqlarga qaraganda transport sohasida hududiy xususi-
yatlar hal qiluvchi ahamiyatga ega. Eng muhim xususiyatlaridan biri, bu uning obyektlarining makon-to‘r tavsi-
figa egaligi, hudud, ishlab chiqarish va aholi joylashuvi bilan o‘zaro bog‘liqligidadir. To‘rning zichligi va transport 
oqimlarining quvvati muayyan darajada ishlab chiqarish konsentratsiyasi, hududning o‘zlashtirilganlik darajasi, 
uning salohiyati, mintaqaning ijtimoiy iqtisodiy rivojlanishi darajasini ifodalaydi. 

Yuqoridagi fikrlardan kelib chiqib hududiy va boshqa omillarni hisobga olgan holda transport tizimini rivoj-
lantirishning asosiy vazifalari quyidagilardan iborat: [2]

                                                                                                    
                                              

                                                                                                 
                                               

 
 

 
 
 
 
 
 

 

milliy transport tizimini 
tadrijiy va mutanosib 

rivojlantirish;
mamlakat tranzit 

salohiyatidan samarali 
foydalanish; 

yirik transport tugunlari va 
yo‘llarni kengaytirish, asosiy 
yuk oqimlari o‘tadigan yirik 

transport tugunlarini 
majmuali ravishda 

shakllantirish;

barcha transport yo‘llarining 
holatini xalqaro 

standartlarga mos ravishda 
yaxshilash; 

mamlakat hududida va 
mintaqalarda 

integrallashgan transport 
logistik markazlari tizimini 

shakllantirish.

Transport to‘rining asosiy funksiyalari: 
1) xo‘jalik va aholi hududiy tizimlari elementlari o‘rtasida o‘zaro hamkorlikni amalga oshirish (tugunlar, 

markazlar, zonalar, rayonlar, mintaqalar); 
2) hudud va unda yashovchi insonlarga transport xizmati ko‘rsatish. Transport to‘rining asosiy geografik 

tavsiflari: konfiguratsiyasi (xaritadagi geometrik shakllari), tipologik tarkibi (to‘r elementlarining o‘zaro joy-
lashuvi), zichligi (hudud bo‘yicha zichlik darajasi), uzunligi hamda o‘tkazuvchanlik qobiliyati. 

Transport yo‘llari va transport to‘rining joylashuviga turli omillar ta’sir ko‘rsatadi:
- tabiiy sharoit (relyef, iqlim, gidrografik obyektlar, tuproq-grunt qoplami); 
- hududning ijtimoiy-iqtisodiy rivojlanish darajasi; 
- hududda yashovchi va uni o‘zlashtirayotgan aholining joylashishi va madaniyati; 
- siyosiy-geografik xususiyatlari;
- asosiy transport oqimlari va ularning yo‘nalishlari; 
- transport turlari tarmog‘ining konfiguratsiyasi; 
- transport to‘ri xizmat ko‘rsatayotgan makonning xususiyatlari (anizotropligi va izotropligi, maydonning 

shakli va hajmi, makon darajasining xilma-xilligi, qo‘shnichilik turi). 
Transport to‘ri va transport munosabatlarini tadqiq etishda bir nechta yondashuvlar mavjud. Ular muayyan 

bir hududda turli xil transport turlarining o‘zaro kooperatsiyasi va transport bilan ta’minlanganlik darajasini o‘rga-
nadi:

1) muayyan iqtisodiy-geografik obyektning transport magistrallari va transport tuguniga nisbatan uzoq-ya-
qinligi; 

2) transport to‘ri orqali hududning u yoki bu nuqtasiga transport vositalarida yetib borish imkoniyati. 
Transportning geografik (holati) joylashuvi uning bir turi hisoblanadi. Hududlarning transport tarmog‘i 

bilan ta’minlanganligini o‘rganishda yoki transport sanoatida muhim vazifalarni yechishda bir nechta yo‘nalish 
mavjud. Ular orasida statistik, geometrik, kartografik va matematik modellashtirish yo‘nalishlari katta ahamiyat 
kasb etadi. Tabiiyki, eng samarali va keng qo‘llaniladigan yo‘nalish (usul) sifatida kartografik usulni ko‘rsatish 
mumkin bo‘lsada, keltirilgan barcha yo‘nalishlar o‘z ahamiyatiga ega va bir-birini to‘ldirib boradi.[4]

X U L O S A  V A  T A K L I F L A R
Xulosa qilib shuni aytish mumkinki, transport infratuzilmasi milliy iqtisodiyotning ajralmas qismidir, chunki 

uning rivojlanishi yordamida iqtisodiy o‘sishga ta’sir qilish mumkin. Shu sababdan hozirgi kunda ushbu sohaga 
e’tibor katta. Mamlakatimiz Prezidenti tomonidan ko‘plab qarorlar imzolanmoqda. Kelgusida ularni amaliyotga 
joriy qilinishi ko‘zda tutilmoqda. Shu asnoda quyidagi takliflarni keltirib o‘tish mumkin:

1-taklif. O‘zbekiston Markaziy Osiyoning eng qulay joyida joylashgan bo‘lib, bu yerda juda ko‘plab transport 
to‘ri hamda tugunlarini hosil qilish mumkin. Shu sababli shu yo‘nalishga ahamiyatni qaratib, barqaror rivojla-
nishga erishish mumkin.

2-taklif. Dengizga chiqishning eng optimal variantini tanlagan holda ushbu masalani amaliyotga imkon 
qadar tezroq joriy etish zarur deb hisoblaymiz.

3-taklif. Transport infratuzilmasining barcha tarmoqlari ya’ni avto, temiryo‘l, quvur, havo hamda yuk tashuvi 
bo‘yicha eng so‘nggi texnologiyalarni joriy qilish mamlakat uchun ham, uning aholisi uchun ham qulaylik yaratib 
beradi.

